
«Парасатты полицей» сайысы республикалық деңгейде өтті 

 

  

Қостанай өңірінде 2014 жылдың 16 -17 қазан айында Қазақстан 

Республикасы Ішкі істер министрлігінің ұйымдастыруымен жыл сайынғы 

«Парасатты полицей» республикалық байқауы болып өтті. 

  

Байқаудың мақсаты - ішкі істер органдарының қызметкерлері 

арасында мемлекеттік тіл саясатын кеңінен насихаттау, тәртіп 

сақшыларының бойында Отанға, еліне деген сүйіспеншілікті дамыту, 

қызметкерлердің қоғамдағы оң имиджін қалыптастыру, мемлекеттік тілді 

құрметтеу, мәртебесін арттыру, құқық қорғау қызметкерлерінің 

парасаттылық рухын көтеру.  

Аталған байқауға Қазақстан Республикасы ІІМ Ішкі істер органдары, 

ІІМ оқу орындары және ҚР ІІМ ҚАЖ комитетінің қызметкерлерінен 

ұйымдасқан 22 құрама команда белсене қатысты. Байқау қатысушылардың 

таныстыру кезеңімен басталды. Одан соң үй тапсырмасын көрсету, «Сегіз 

қырлы бір сырлы», «Нар тәуекел», «Жүзден жүйрік» атты бөлімдер 

бойынша байқауымыз жалғасын тапты.  

Әр байқаудың бөлімі бойынша қазылар  алқасы қатысушылардың 

ұпайларын көрсетіп отырды. Байқауда ішкі істер органдары 

қызметкерлерінің арасында біреуі домбырамен, ал екіншілері жүректен 

шыққан өлеңдерімен, әндерімен билерімен мың бұралып, 

тапқырлықтарымен көзге түсті.  

 Байқау барысында 22 құрама командасынан 10 команда іріктеліп, 

келесі бөлімге қатысатын болды. Осы 10 команданың ішіне, ІІМ 

ведомстволық оқу орындарынан ҚР ІІМ Қостанай академиясы кірді.  

Аталған байқауға Қостанай академиясының үрмелі аспаптар оркестрі, 

карабинщиктер взводы, барабаншы қыздар взводы, домбыра ансамбльдері 

өз өнерлерін барша жұртқа тарту етті.  

Академия командасының ішінде, мемлекеттік тілдің жанашыры, 

өңірде өткізілетін түрлі тіл сайыстарға қатысып, таза қазақша сөз сөйлеп, 

жиналған жұртты таң қалдырып, белгілі ақындардың өлеңдерін мәнерлеп 

оқып, сайыс тапсырмаларынан сүрінбей өтіп жүрген, осы байқауға «Алға 

қазақ жігіттері!» атты өлеңін тарту еткен Александр Сметановскийді атап 

өткен жөн. 

Байқау барысында командалар жинаған ұпайлары бойынша жүлделі 

орындар иеленді. Байқау жүлдегерлерін ҚР Ішкі істер министрінің бірінші 

орынбасары Марат Демеуов, ҚР ІІМ Кадр жұмысы департаментінің 

бастығы Алтынғали Әбдіғалиев, ІІМ Мемлекеттік тіл және ақпарат 



департаментінің директоры Нұрділдә Ораз, Қостанай облысы әкімінің 

орынбасары Мұрат Дәрібаев марапаттады. Сондай-ақ, «Үздік қазақ тілі 

кабинеті» республикалық байқауында жүлделі орын иеленген облыстар да 

марапатталды.  

Қостанай облысы ІІД бастығы Тлеген Маткенов ауыспалы кубокты 

Оңтүстік Қазақстан облысы ІІД табыс етілді.  

«Парасатты полицей» республикалық байқауы келесі жылы Оңтүстік 

Қазақстан облысында өтетін болады.  

Өнерлерің өрлей берсін, тәртіп сақшылары!  

 

 

 О. Уақпаева 

баспасөз хатшысы  

 Қостанай академиясы 


